
SU BASU DE MAMA MIA:

Custu est su contu de
unu piseddu chi in su
caminu pro andare a

iscola e in s’ora chi fiat
in cue intro a iscola,
manteniat semper

serradu su punzu de
sa manu manca.

Istòria pro sa mama 
in ocasione de sa 

“Festa de sa Mama” 



Cando beniat
interrogadu dae sa

mastra si nde pesaiat
e rispondiat, ma

semper 
mantenende su punzu

serradu. 
Iscriende cun sa manu
destra, manteniat su

punzu mànchinu
semper bene serradu.



Una die sa mastra,
finas pro dare unu

cuntentu a totus sos
àteros dischentes, li
pregunteit su pro ite

de cussu
cumportamentu, ca

non podiant
cumprèndere pro ite

custa criadura
manteniat su punzu

serradu.



A prima imbucada su
piseddu non cheriat
rispòndere, ma poi,
in fatu a sas prèigas

de sa mastra e
massima pro

acuntentare sos
cumpanzos de

iscola, detzideit de
iscobiare su custu

mistèriu.



“Cando, ogni
manzanu, nch’esso

dae domo pro
bènnere a iscola,
mama mi dat unu
basu mannu in su

parmu de sa manu
manca e poi,

serrende·mi·la mi
narat cun amore e a

su rie rie: 



“Fizu me’, mantene
semper su basu de

mama tua,
bene serradu in sa

manu tua”. 
Pro cussu mantenzo

semper su punzu
serradu, ca intro de

inoghe nch’est su
basu de Mama mia”



BONA FESTA DE SA
MAMA A TOTUS

CUSSAS FÈMINAS CHI
PESANT SOS FIZOS E

SAS FIZAS CUN
S’AMORE MANNU CHI

SOLU SAS MAMAS
ISCHINT DARE.

